
Ba Xefe Estadu Maior F-FDTL, Brigadeiru Jenerál Falur Rate Laek, 
membru-sira husi governu Timor-Leste, Polísia Nasionál Timor-Leste, Forsa 
Defeza Timor-Leste, no ba mariñeirus no ofisiais Navál Estadus Unidus 
nian. Bom dia  

 

Ha’u haksolok mai iha ne’e ho ita-boot-sira hotu hodi loke ofisialmente 
ezersísiu Cooperation Afloat Readiness and Training ba  tinan rihun rua 
sanulu resin ualu (2018) koñesidu ho CARAT, iha Baze Navál Hera ne’e. 
 

CARAT apoia husi Frota Navál Pasífiku Estadus Unidus nian, Komando 
Indo-Pasífiku Estadus Unidus, no Embaixada Estadus Unidus iha Timor-
Leste hanesan parte husi esforsu boot ida hodi harii kooperasaun no 
seguransa rejionál. 
 

Hafoin ezersísiu CARAT ba dahuluk iha tinan rihun rua sanulu resin tolu 
(2013), Navál Estadus Unidus no Komponente Navál F-FDTL halo ona 
ezersísiu tinan-tinan dezde tinan rihun rua sanulu resin lima (2015).   
 

Ha’u hakarak agradese Ministériu Defeza; Komponentes Navál no Terestre 
F-FDTL nian; Unidade Polísia Marítima PNTL, membru-sira husi the U.S. 
Navy’s Commander Task Force 75, ne’ebé inklui membru-sira husi the 
Coastal Riverine Group One no the 7th Fleet Surgeon’s Office. 
 
Objetivu-sira husi ezersísiu CARAT tinan ne’e mak atu: 

- hasae kapasidades navál husi Forsas Estadus Unidus no Timor-Leste;  
- hadi’ak liu tan interoperabilidade; no   
- destaka kona-ba nasaun parseiru-sira serbisu hamutuk ba objetivu 

komun atu asegura Indo-Pasífiku nia ambiente seguransa marítima ida 
ne’ebé livre, nakloke, no estável. 

 
Atu atinje objetivu-sira ne’e, treinamentu CARAT sei konsentra-ba 
manutensaun no hadia ró; prosedimentu-sira halibur, maneja, no rai 
evidénsia. Tinan ne’e the 7th Fleet Surgeon’s Office adisiona asisténsia 
médika emerjénsia iha ró ba iha CARAT nia programa instrusaun. 
Treinamentu ne’e sei partilla abilidade esensiál-sira kona-ba salvavida iha ró 
ho ami-nia parseiru Timoroan-sira.  



Ita hein ba oin rona oinsá treinamentu semana ne’e sei dezenvolve 
kapasidade seguransa marítima iha Timor-Leste, hodi benefisia tantu Povu 
Timor no Amerikanu.      

 

 Boa sorte ba ami-nia parseiru-sira no belun-sira hotu, no obrigadu permite 
ona ha’u hodi hola parte iha seremónia abertura ida ne’e. Hamutuk ita 
susesu!	
  


